
ATASSUT INATSISARTUNI 

ATASSUT      15.10.2015 

Steen Lynge      UKA 2015/25 

 

CPR-imut inatsisip allannguutaanut Kunngip peqqussutaata Kalaallit Nunaannut 

atuutitinneqarnissaanik peqqussut pillugu Naalakkersuisut oqaaseqaateqarnissaat pillugu 

Inatsisartut aalajangiiffigisassaatut siunnersuut. 

 

(Aningaasaqarnermut Aatsitassanullu Naalakkersuisoq) 

 

Kiffaanngissuseqarluni aammalu annilaanngassuteqarani misigisimaneq, inuup pitsaasumik 

toqqisisimasumillu atugassarititaqarluni misigisimaneranik tunngaviliissuupput. 

Inuup inummik allamit toqqisisimajunnaartitsisumik saaffiginneqattaarnera pingaagat, 

toqqisisimanermik misigilerseqqinnissaq anguniarlugu pisortat iliuuseqarsinnaanissaannik 

tunngavissaqarneq inuiaqatigiit pisariaqartippaat. 

Tamannalu anguniartillugu aqqutissat ilagaat inummut paasissutissat illersorsinnaanerat allanit 

takuneqarsinnaajunnaarlugit. Naalakkersuisut siunnersuutaata qiteralerivaat inuup normuanut inatsitit – 

CPR-imut inatsisit – allanngortinnerasitigut inuup illersornissaa. 

Atassut-mut pingaarnerpaat ilagaat, inuup toqqisissimallu inuusinnaanera, tamannalu anguniartillugu 

pisortat iliuuseqarsinnaanerat inatsisitigut aqqutissaqartariaqartoq. Tamannalu tunngavigalugu Atassut-

mit siunnersuut tapersersorparput, taamaaliornikkummi inuup kiffaanngissusaa qulakkeerneqassammat. 

 


